
Argitaletxeek gero eta liburu gehiago ate-
ratzen dituzte; alabaina, belaunaldi be-
rriek gutxiago irakurtzen omen dute, eta 
horren ordez pantailak nahiago dituzte. 
Zalantza barik, aurpegi anitz ditu afera ho-
nek eta Miren Billelabeitiaren saiakera 
apur bat argitze aldera datorkigu.  

Egileak modu atsegin eta baikorrean 
adierazten du ez dela egia gero 
eta gutxiago irakurtzen delako 
baieztapena. Aitzitik, gazteen al-
deko aldarrikapena egiten du. 
Euskal literaturan aditua eta ins-
titutuko irakaslea izan denez, 
tertulia dialogikoak antolatu ditu 
urte askoan ikasleekin literatu-
ra unibertsaleko obren gainean 
solastatuz. Horrenbestez, haiekin 
partekatu dituen esperientzie-
tan oinarritu da literaturaz eta 
irakurketaz hausnar-tzearren.  

Saiakera honetan bi atal na-
gusi daude; lehenengoan, ‘Sola-
saldi literarioak’ izenpean, au-

toreak aipatzen du ezin dela irakaskun-
tzarik ulertu irakurketarik gabe eta ira-
kasteko ogibideak nolabaiteko sedukzio 
saioa dakarrela. Bigarrena, ‘Irakurleak 
eta gogoetak’, luzeagoa dugu, non Bille-
labeitiak aurkezten digun ikasleekin lan-
dutako obren ibilbidea, hala nola, Troia-
ko emakumeak, Hamlet, Ithaka, Lili eta 
biok, Metamorfosia. 

Bere eskarmentua aintzat hartuta, gaz-
teen ahotsa errespetatu beharraz hitz egi-
ten digu, pixkanaka joango baitira libu-
ruen mamian sakontzen. Taldeka euren 
eta besteen iritziak konpartitu bitartean, 
ikasleen bilakaeraren lekuko pribilegia-

tua izan da Billelabeitia: uler-
menean aurrerapausoak egin 
dituzte eta, aldi berean, hizkunt-
zaren aberastasunaz jabetzen 
joan dira, tertulia horien bidez 
euskararen erabileran ere tre-
batuz. 

Irakurtzeko jarduerak ema-
ten duen gozamenaz dihardu 
Billelabeitiak, ez soilik aditu 
eta irakurzale gisa berau, baizik 
eta nerabeekin lagun-tzaile ari-
tzeko tenorea izan duelako, zen-
bat ikasi duen haiengandik eta 
prozesuan eskuratu duen poz-
tasuna helarazten digularik.

U n libro al día’ blogak 
5.000 liburu-iruzkin ar-
gitaratu ditu. Eta harri-

garriago dena kasik, 
25.000.000 (bai, 25 miloi) bisi-
tari izan ditu bere ibilbidean. 

Bilbon jaio zen blog orrialde 
hori, eta gaur egun liburu kriti-
ken alorrean bisitatuetariko bat 
da, zalantzarik gabe. Zifra boro-
bilak lortzen ari da eta, ospa-
kizun xumeak egin ordez, blo-
garen bidea famatzen ari dira 
egileak. 

Bilbon jaiotza-lekua 
Deustuko Unibertsitatearen in-
guruan bildu ziren zenbait ikas-
le adeitsu liburuaren gainean 
lan egiteko eta irakurritakoari 
buruz iritzia emateko. Konpro-
miso bakarra zuten: egunero li-

buru baten iritzia ematea, eta 
horri egunero eustea. Eta horre-
la hamahiru urte pasatxoan. 
Egunero-egunero (egun batzue-
tan erratu eta iruzkin bi argita-
ratu dituzte), liburu baten berri 
eman dute. 

Ekinaren ekina bai dela hau. 
Egileak hasieran, eta horren be-
rri, web orria sinplea bezain 
esanguratsua baita, orrian ber-
tan jaso dezakegu. Deustun hasi 
zirenen artetik, Santiago Pérez 
Isasi bilbotarra baino ez da gera-
tu (dirudienez), lan horren arima 
dena eta gaur egun Lisboako 
Unibertsitatean irakasle dabile-
na. Ekintza sortu zutenen izenak 
gorde dira ‘Egileak’ sailean, eta 
Deustuko Unibertsitatean ikasi 
zutenek eman zioten hasiera 
historia honi. 

Gaur egun zortzi dira egile 
nagusiak. Baina taldean beste 
hamahiruk hartu zuten parte 
beren iritziak emanez. Bakoi-
tzaren curriculum irudia iraku-
rriz gero, garbi daude haien 
ezaugarri nagusiak: askatasuna, 
umorea, seriotasuna (ez da-
biltza mokoka) eta nolabaiteko 
freskotasuna. Eta hori oso ongi 
azaldu da ondoren irakurri di-
tzakegun iritzietan. 

Helburuak 
Helburu nagusia egun bakoit-
zean liburu baten berri ematea 
bada, ez da nolanahikoa iritzia 
emateko modua. Labur eta sotil 
ematen dute bidearen berri: 
«Bloga liburuei buruzko bloga 
da, liburuak pasioz maite dituen 
gizakiak idatzia». Badute biga-

Liburu bat egunero (eta ahal dela, bi) 
Freskotasuna ageri da iritzietan eta oso irudi  
osoak ematen dituzte liburuei buruz

rren arau bat: «Kolabora-tzaile 
bakoitzak irizpidea askea jarrai-
tuz aukeratu du liburu iruzkin-
dua». Muga bat ere badute, ba-
daezpada ere: «Ez dugu iruzki-
nak egiteko proposamenik onar-
tuko ezta erantzungo ere». 

Helburuez gain sortzen diren 
liburu aipamenak (alde edo 
kontra egon) guztiz egokiak 
dira. Luzeak, arrazoituak, kriti-
ka literarioaren eredu. Badute 
liburuak aipatzeko orduan 
askatasunaz gain, idazteko beta 
zabala, iritzia emateko tokia, 
freskotasuna ageri da iritzietan 
eta oso irudi osoak ematen di-
tuzte liburuei buruz. 

Ezaugarri bi aipatuko nituzke. 
Lehenik, ez da egunerokotasu-
nik falta. Aste honetan adiskide 
batek aipatu zidan Samanta 
Schweblin-en ‘Siete casas va-
cías’, eta han zegoen liburua, 
‘Un libro al día’ blogean, urria-
ren 7an aipatua. Zer agertu, 
hura aipatu. Eta bigarren ezau-
garria, iritziari eman ohi dioten 
arnasa. Iruzkin luzeak dira, al-
dekoak eta kontrakoak ageri di-
tuztenak, arazorik gabe, konple-
xurik gabe, zabal eta ozen. 

Badute liburuak mailaka-

tzeko sistema bat («oso gomen-
dagarria, «gomendagarria», 
«ondo dago», «ez galtzekoa»; 
eta, era berean, «arbuiagarria», 
«ezin jasatekoa», «irentsi ezi-
na») eta beharbada ez da guztiz 
fina azterketa ongi egin baten 
ostean jartzeko… baina horre-
tan ere menia egin behar ira-
kurleak. 

Euskal literatura 
Ez da euskal literatura falta 
orriotan. Bai literatura jasoa 
deitu ohi duguna: Atxaga (‘Oba-
bakoak’, ‘Desde el otro lado’), 
Saizarbitoria (‘Ehun metro’, 
‘Martutene’), Karmele Jaio (ia 
haren lan osoa); edo nobela po-
liziakoa (Jon Arretxeren liburu 
bi), eta nobela historikoa (Toti 
Martínez de Lezea). Orri hone-
tan ikusi dut euskaraz idatzita-
ko liburu bati inoiz irakurri du-
dan kritikarik gogorrena baina 
arrazoitua eta isilduko dut nori 
egin zaion, baina egileek erabili 
ohi duten askatasunaren frogat-
zat hartu nuen.  

Distantziaren abantailak izan-
go dira iraupena, baina jarrai de-
zatela pasioz liburuei buruz hitz 
egiten beste 13 urte (gutxienez).

1 Azken etxea 
Arantxa Urretabizkaia. Pamiela  
2 M. Ama Eme Ume 
Estitxu Fernandez/Erika Lagoma. Elkar  

3 Miñan  
Amets Arzallus/Ibrahima Balde. Susa 
4 Desertuan behatxuloa 
Anjel Lertxundi. Alberdania

FIKZIOA EZ FIKZIOA
1 Gureak ere badira 
Lur Albizu/Eraiz Saez de Egilaz. Txalaparta 
2 Barbaroak eta zibilizatuak 
Ibai Atutxa. Txalaparta 

3 Ganorexia 
Iñaki Segurola. Alberdania 
4 Begiak zabalduko zaizkizue 
Irati Jimenez. Elkar

JON KORTAZAR

A rgi dago handik eta hemendik 
jasotako mezua: egun seinala-
tuak daude gai bati buruz jar-

duteko. Hortik aurrera ausartzen baza-
ra, bezpera eta biharamuna kenduta, 
noski, marra gorri bat zapaltzen duzu. 
Astuna zara, nekagarria, aspergarria, 
hori guztia batera. 

Adibide nabarmen bat: martxoaren 
zortzia eta azaroaren hogeita bosta. Hor 
guztiok, kazetari, kaleko edozein lagun, 
agintari nahiz epaile, libre ez ezik, 
nahitaezko ere dugu gaia. Hor sala de-
zakegu onartezina dela nola hiltzen edo 
zauritzen dituzten emakumeak, badire-
la zauritzen duten biolentzia mota ari-
nagoak, hala nola emakumeoi barrurai-
no sartzen diguten beldur sendaezina, 
hor aipa dezakezu ia-ia nahi duzun 
guztia. Data seinalatua delako. 

Virginia Imaz pailazoak kontatu zuen 

duela gutxi irratian data seinalatu ho-
rien inguruan lan eskaintzak bete ezi-
nik ibiltzen dela, batetik bestera, 
matxismoaren esparrua lantzen es-
pezialista delako. Hortik kanpo matxis-
moak jarraitzen du gupidagabe min 
ematen, baina hondar higikorretan 
sartzen ari zara, kontuz eman behar di-
tuzu pausoak, arriskua kontuan izanda. 
Hori diote seinale guztiek. 

Berdin gertatzen da euskararen egu-
narekin, abenduaren hasieran. Hor 
bota dezakezu, ahoz nahiz idatziz, nahi 
duzuna euskararen gainean, baina hor-
tik kanpo, kontuz, nabarmendu egingo 
zara eta. Niri ez zait gertatu baina asko-
tan entzun diet nire belaunaldiko ema-
kumeei, baita gazteagoei ere, etxean 
esaten zietela ez zutela ezertan nabar-
mendu behar, onbidea beti omen da-
goelako erdibidean. 

Martxoaren 8aren inguruan sarritan 
entzuten dugu urte osoko egunek izan 
behar luketela martxoaren 8a. Esapide 
polita, baina bide arriskutsua zabaltzen 
duena. Kontuz, adiskide, jakin behin-
tzat ze arrisku duzun urtean zehar, data 
seinalatuetatik kanpo, matxismoa sa-
latzen jarraitu nahi baduzu. Agian «fe-
minazi» esango dizute.

